
Aupa, Maurizia!

1. Animozko hitzak eta esapideak

Trikitia, normalean, bikoteka jotzen da eta trikitilariek oihu edo
animozko hitzak esaten dituzte abesten duten bitartean,
gehienetan, abestiaren hasieran: “Hori- hori”, “Eutsi-eutsi!”,
“Eutsi gogor”, “Eman egurra!”, “Aide-aide!”, “Gora-gora”... Hitz
horiek publikoa, musikari bikotekidea edo beren burua
animatzeko izaten dira.

Maurizia Aldeiturriaga pandero-joleak plazan bere buruari esaten zion “Aupa, Maurizia”. Honela azaldu zuen
Mauriziak berak elkarrizketa batean:

- Maurizia.

- Zer, Teodora?

- Jende askok galdetu dit ea zergatik esaten duzun "Aupa, Maurizia” plazan jotzen ari zaren bitartean. Eta egia
esan, neuk ere ez dakit zergatik egiten duzun.

- Teodora, horrek erantzun erraza dauka ba! Neronek aupatzen ditut Leon eta Fasio, baina ni nork aupatzen

nau? Leonek ezin du berbarik egin alboka jotzen duen bitartean...eta Fasio totela da! Bietako zeinek animatuko
nau ni?

- Arrazoi!
- Horregatik esaten diot nik neure buruari...Aupa, Maurizia!

Testuaren arabera, zein da Mauriziak Teodorari azaldu zion arrazoia?

a.- Hiru kideen artean, bera zela mikrofono aurrean hitz egiteko aukera zuen bakarra.
b.- Leon eta Fasio lotsatiegiak zirela animoak ozenki emateko.

c.- Mauriziak berak oihu egiten ez bazuen, ez ziolako beste inork adorea emango.

Aukeratu erantzun zuzena eta ikaskide batekin partekatu.

2. Nola animatu geure burua?

Aztertu adibide gisa eskaintzen zaizkizun egoerak eta esapideak:

Egoerak Esapideak

Jendaurrean geure burua indartzeko: Geure izena sartzen dugu animatzeko esaldian:
“Aupa, Maurizia!”

Errepikatu den egoera batetik irteteko: Egoera gainditu genuela gogoratu: “Orduan irten
ginen, eta orain ere bai”.

Luzatzen ari den arazoa gainditzeko: Geure buruari denbora eman: “Kostako zaigu, baina
pixkanaka lortuko dugu”.

Askok jasan duten egoera bati aurre Besteekin konparatu: “Haiek lortu badute, guk ere bai”.

egiteko:

Ezagutzen al duzu besterik? Zein?

Bikoteka, azaldu elkarri animoak behar izan dituzuen egoeraren bat eta aukeratu animatzeko esapide egokiak bien
artean.

Aurkeztu egoerak eta zuek proposatutako esapideak talde handian.


http://www.ikasbil.eus/

